                          ბავშვთა და მოზარდთა კეთილდღეობა
დოკუმენტის მიზანი:
საერთაშორისო პრაქტიკის საუკეთესო გამოცდილების გაზიარების საფუძველზე, ჩამოყალიბდეს კონცეფცია, თუ რა სახის ღონისძიებები უნდა გატარდეს ეროვნულ დონეზე,  ბავშვთა და მოზარდთა, ასევე მათი ოჯახების კეთილდღეობის, ფსიქო-სოციალური საჭიროებებისა და არსებული გამოწვევების საპასუხოდ. 
დოკუმენტში სამოდელო ქვეყნად განხილულია გერმანიის მაგალითი, სადაც ახალგაზრდების და მათი ოაჯხების საჭიროებებზე ზრუნვას ახორციელებს  ახალგაზრდულ საქმეთა სააგენტო. 


 სააგენტოს მთავარი ამოცანა:

· ბავშვთა შესაძლებლობებისა და ინტერესების გამოვლენის ხელშეწყობა, მათი ფიზიკური და მენტალური განივთარებისა და მდგრადობის ხელშეწყობისთვის.
· ახალგაზრდების დახმარება გაცნობიერებულად დაგეგმონ სამომავლო ნაბიჯები.
· ახალგზარდების და მათი ოჯახების კონსულტირება პრობლემურ საკითხებზე, რაც მიზნად ისახავს ახალგაზრდებს შორის, ასევე მათი ოჯახისა და საზოგადოების წევრებთან ადეკვატური კომუნიკაციის დამყარების შესაძლებლობას.
· ისეთი გარემოს ხელშეწყობა, რომელიც სრულად იქნება ორიენტირებული ახალგაზრდისა და ოჯახის კეთილდღეობაზე. 
აღნიშნული ამოცანების შესრულებისთვის, გერმანიაში ახალგაზრდულ საქმეთა 600-მდე ოფისის თანამშრომელი მუშაობს, რომლებსაც მნიშვნელოვანი წვლილი შეაქვთ წარმატებული და რეალიზებული საზოგადოების ჩამოყალიბების საქმეში. 

სააგენტოს სტრუქტურა

· სააგენტოს სამუშაო არეალი გათვლილია ყოველ ქალაქსა და ფედერალურ ერთეულზე. 
· ზოგიერთ ტერიტორიულ ერთეულზე მას უწოდებენ  „ახალგაზრდულ განყოფილებას“ ან „ოჯახის განყოფილებას“.
· სააგენტოს საქმიანობა და სტრუქტურა რეგულირდება გერმანიის კანონმდებლობით  ბავშვთა და ახალაგაზრდების დახმარების შესახებ  (სოციალური კანონების კოდექსი). 
· სააგენტოს აქვს ორი ძირითადი ნაწილი: ახალგაზრდების დახმარების კომიტეტი და ადმინისტრაცია.

ახალგაზრდული დახმარების კომიტეტის ფუნქციებია:
· ახალგაზრდების და მათი ოჯახების პრობლემებზე რეაგირება;
· პრობლემებზე საპასუხოდ ინიციატივების და წინადადებების შემუშავება;
კომიტეტის წევრები:
· საოლქო პარლამენტისა და საკრებულოს წევრები;
· ახალგაზრდების დახმარების გამოცდილების მქონე სამოქალაქო სექტორის წარმომადგენლები;
· ასევე პირები, რომლებიც არჩეულნი არიან ახალგაზრდული გაერთიანებებისთვის უფასო დახმარების შესათავაზებლად. 

ადმინისტრაციის ფუნქცია:
· აღასრულოს კომიტეტის მიერ მიღებული გადაწყვეტილებები.
· უწევს დახმარებას ბავშვებსა და ახალგაზრდებს კანონის შესაბამისად ან ასრულებს შუამავლის ფუნქციას დახმარების მისარებად.
· ადმინისტრაციის თანამშრომლებს  წარმოადგენენ სოციალური პედაგოგები, ფსიქოლოგები, სოც.მუშაკები და სხვა პროფესიის წარმომადგენლები, მოზარდების საკითხებზე მუშაობის მრავალწლიანი გამოცდილებით.


სააგენტოს სერვისები:
ახალგაზრდებთან მუშაობა



საზოგადოებრივ აქტივობებში მათი ჩართულობის გაძლიერება
ახალგაზრდების დაცვა


მოზარდების ისეთი რისკებისგან დაცვა როგორიცაა, ალკოჰოლზე, ნივთიერებაზე, აზარტულ და კომპიუტერულ თამაშებზე დამოკიდებულება და სხვა. ასევე ნებისმიერი სახის ძალადობისა და იძულებითი შრომის პრევენცია.
კარიერის დაგეგმვა


ახალგაზრდების დახმარება სამომავლო პროფესიის შერჩევაში. მუშაობასთან და სამსახურის დაწყებასთან დაკავშირებულ საკითხებზე ინფორმირება.
იურიდიული დახმარება


დანაშაულის ჩადენის შემთხვევაში, მოზარდის დახმარება სამართლებრივ საკითხებში. დაკითხვის, სასამართლო პროცესზე წარდგენის და სხვა მსგავს პროცედურებში მოზარდის უფლებების დაცვა და პროცესის მონიტორინგი. სოციალური სამუშაო



ყველა ის ფუნქცია, რასაც დღეს სოციალური მუშაკი ახორციელებს-მეურვეობა-მზრუნველობის საკითხები, ბავშვთა ძალადობისგან დაცვა და ძალადობაზე რეაგირება, ოჯახების მონიტორინგი ბავშვთა უფლებების საკითხებში და სხვა.
ოჯახების კონსულტირება


იმ ახალგზარდების ოჯახის წევრების დახმარება, რომლებსაც აქვთ შვილებთან კომუნიკაციის პრობლემა და უჭირთ მოზარდთან ურთიერთობისთვის სწორი პოზიციის შერჩევა, რაც აისახება მოზარდის ნეგატიურ ქმედებებში. ასევე, განქორწინების პროცესში მყოფი მშობლების კონსულტირება, შვილებისთვის ფსიქოლოგიური ზიანის მიყენების რისკების შესამცირებლად.
ზრუნვა ბავშვების ჯანსაღ გარემოზე

